ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
«ԱՎԵԼԱՑՎԱԾ ԱՐԺԵՔԻ ՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հոդված 1.  «Ավելացված արժեքի հարկի մասին» Հայաստանի Հանրապետության 1997 թվականի մայիսի 14-ի ՀՕ-118 օրենքի 15-րդ հոդվածի 6-րդ կետում «տնկանյութի» բառից հետո լրացնել «, ինչպես նաև ԱՏԳ ԱԱ դասակարգչի 0106 41 000, 0106 90 00 90, 5305 00 000 0, 9406 00 310 0 ծածկագրերին դասվող ապրանքների» բառերը:
Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող օրը:

Հիմնավորում

«Ավելացված արժեքի հարկի մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծի ընդունման վերաբերյալ
1. Իրավական ակտի անհրաժեշտությունը (նպատակը). Նախագծի անհրա​ժեշտու​թյունը (նպատակը) ԱՏԳ ԱԱ դասակարգչի 0106 41 000, 0106 90 00 90, 5305 00 000 0, 9406 00 310 0 ծածկագրերին դասվող` մեղուների, այլ միջատների, հնդկընկույզի, աբակայի ման​րա​թելերի, ճենականեփի (չինական եղինջ) և այլ բուսական մանածագործական մանրաթելերի, ինչպես նաև ջեր​մոցների իրացումն ավելացված արժեքի հարկից ազատելն է:
2. Կարգավորման հարաբերությունների ներկա վիճակը և առկա խնդիրները. Գործող օրենսդրության համաձայն, Հայաստանի Հանրապետության տարածքում ԱՏԳ ԱԱ դասա​կարգչի 0106 41 000, 0106 90 00 90, 5305 00 000 0, 9406 00 310 0 ծածկագրերին դասվող`  մեղու​ների, այլ միջատների, հնդկընկույզի, աբակայի ման​րա​թելերի, ճենականեփի (չինական եղինջ) և այլ բուսական մանածագործական մանրաթելերի, ինչպես նաև ջեր​մոցների ներմուծումն ազատված է ավելացված արժեքի հարկից, սակայն իրացումը հարկ​վում է ավելացված արժեքի հարկով: Արդյունքում, այդ ապրանքների մասով օրենքով նախատեսված արտոնությունը, ըստ էության, լիարժեք չի գործում և հաճախ իր նպատակին չի ծառայում:
3. Առկա խնդիրների առաջարկվող լուծումները. Նախագծով առա​ջարկ​վում է ԱՏԳ ԱԱ դասա​կարգչի 0106 41 000, 0106 90 00 90, 5305 00 000 0, 9406 00 310 0 ծածկագրերին դաս​վող` մեղուների, այլ միջատների, հնդկընկույզի, աբակայի ման​րա​թելերի, ճենականեփի (չինա​կան եղինջ) և այլ բուսական մանածագործական մանրաթելերի, ինչպես նաև ջեր​մոցների իրա​ցումն ազատել ավելացված արժեքի հարկից:
4. Կարգավորման առարկան. Նախագծի կարգավորման առարկան ԱՏԳ ԱԱ դասա​կարգչի 0106 41 000, 0106 90 00 90, 5305 00 000 0, 9406 00 310 0 ծածկագրերին դասվող` մեղու​ների, այլ միջատների, հնդկընկույզի, աբակայի ման​րա​թելերի, ճենականեփի (չինական եղինջ) և այլ բուսական մանածագործական մանրաթելերի, ինչպես նաև ջեր​մոցների իրացման հարկումն է:
5. Նախագծի մշակման գործընթացում ներգրավված ինստիտուտները և անձինք. Նախա​​​գիծը մշակվել է Հայաստանի Հանրապետության ֆինանսների նախարարության կող​​​մից:
6. Իրավական ակտի կիրառման դեպքում ակնկալվող արդյունքը. Նախագծի ընդուն​​ման արդյունքում ակնկալվում է գյուղատնտեսության որոշ ուղղությունների զարգացման համար ձևավորել առավել բարենպաստ հարկային միջավայր:
Տեղեկանք
«Ավելացված արժեքի հարկի մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախա​գծի ընդունման առնչությամբ այլ իրավական ակտերի ընդունման անհրաժեշտության վերաբերյալ

«Ավելացված արժեքի հարկի մասին» Հայաստանի Հանրապետության օրենքում լրա​ցումներ կատարելու մասին» ՀՀ օրենք​​ի նախա​գծի ընդուն​​​​​ման առն​չությամբ այլ իրավական ակտերի ընդունման անհրաժեշտություն չի առաջանա: 
Եզրակացություն
«Ավելացված արժեքի հարկի մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծի ընդունմամբ պետական բյուջեի եկամուտների նվազեցման կամ ծախսերի ավելացման մասին
«Ավելացված արժեքի հարկի մասին» Հայաստանի Հանրապետության օրենքում լրացումներ կատարելու մասին» ՀՀ օրենք​ի նախա​գծի ընդուն​մամբ պետական բյուջեի եկա​մուտ​ների նվազեցում կամ ծախ​սերի ավելացում չի ակն​կալ​վում:
